
BASES REGULADORAS DOS PREMIOS DA “GALA DO DEPORTE DE FENE- 2026”

A Gala do Deporte de Fene xorde para reunir ás persoas e entidades do deporte fenés ao redor 
dun día de festa no que salientar o labor de quen contribúen a desenvolver e ampliar a práctica 
deportiva no noso Concello. Recoñecemos, deste xeito, o seu traballo e traxectorias deportivas 
relevantes no ano/tempada 2025/2026

Consonte a estes obxectivos xerais establécense diferentes categorías de premios aos que 
poden optar tanto as persoas físicas, clubs deportivos e entidades do municipio que cumpran 
os requisitos establecidos para cada unha delas.

Este ano a Gala celebrarase o día   28 e novembro de 2026 ás 18:00 horas.  

ARTIGO 1.– OBXECTO

O obxectivo principal deste acto é recoñecer publicamente o esforzo, a dedicación, a entrega e 
en definitiva os valores que a través do deporte transmiten as entidades e deportistas fenesas,  
así  como que estas  sirvan de reflexo para incentivar  aos/ás máis  pequenos/pequenas e á 
poboación en xeral para a práctica do deporte.

O Concello ten como obxectivo recoñecer a labor de todos eles, o seu esforzo e sacrificio. 
Premiando  a todos e todas os/as deportistas, o Concello recoñece que todos/as chegaron ao 
máis alto dentro da  súa categoría e deste xeito dáse tamén visibilidade e apoio a tódalas 
modalidades deportivas nas que compiten e acadan bos resultados os /as deportistas feneses.

No caso das crianzas e da mocidade, verse premiados e valorados fará que se sigan sentindo 
motivados á hora de continuar coa actividade deportiva e axuda a fomentar unha cultura de 
perseverancia dende idades temperás. 

ARTIGO 2.- CANDIDATOS/AS

Serán candidatos/as a estes premios:

 ENTIDADES: Estas poden ser clubs deportivos, asociacións, entidades privadas fenesas.
 DEPORTISTAS:

o Deportistas  empadroados  en  Fene   independentemente  da  categoría,  da 
modalidade (idade escolar, absoluta, veteranos…) e de que o club/entidade na 
que compitan sexa de Fene ou non

o Deportistas de fóra de Fene   que leven 3 ou máis anos competindo cun club fenés, 
en recoñecemento  a súa fidelidade. 

Calquera entidade, club, persoa, institución ou asociación,  poderá propoñer unha ou varias 
persoas/clubs/ entidades deportivas que cumpran os requisitos dos/as candidatos/as para que 
sexa recoñecido o seu labor, sexa pola súa traxectoria deportiva, directiva, ou polo seu apoio ao 
deporte en xeral desde calquera ámbito de actuación, sempre que cumpran as condicións 
establecidas.

Así  mesmo,  o  Comité  organizador  solicitará  ás  Federacións  deportivas  información  sobre 
deportistas  feneses/as  que  poden  estar  competindo  en  clubs  de   fóra  do  Concello, 
candidatos/as en cada unha das categorías descritas nas presentes bases. 

ARTIGO 3.- PREMIOS

De acordo co obxectivo  da Gala de recoñecer publicamente o esforzo, a dedicación e a entrega 
ao deporte, o Concello premiará o esforzo de todos os que acadaran premios dentro da súa 
modalidade deportiva ou que fosen relevantes para o  seu desenvolvemento. 

Os  premios  das  diferentes  categorías  descritas  de  seguido  outorgaranse  por 
anualidade/tempada.

3.1.- PREMIO AOS CLUBS DE FENE 

Premiaranse  os  clubs  de  deportes  colectivos  que  desenvolvan  a  súa  labor  deportiva  no 
municipio e que estean legalmente constituídos e rexistrados no Rexistro de Entidades do 
Concello de Fene de calquera categoría e que acadaran podium a nivel autonómico ou superior, 
así  como aos clubs que gañen a Liga e que promocionen pola súa clasificación.  Tamén se 
premiará  aos  gañadores  de  Copa  nos  casos  de  clubs  que  participen  en  competicións  de 
fútbol/fútbol sala.

Teranse  en  conta,  por  tanto,  mellores  resultados,  promocións,  ascensos,  vitorias  máis 
relevantes ou notorias, traxectoria, etc.

3.2.- PREMIO A DEPORTISTAS DE FENE QUE COMPITAN EN DEPORTES INDIVIDUAIS. 

• Teranse  en  conta  nesta  categoría  a  todos/todas  aqueles/aquelas  deportistas  do 
municipio (naturais, empadroados ou vinculados a Fene) que compitan en deportes 
individuais, que practiquen a súa disciplina deportiva en Fene ou noutra localidade e 
que a título individual destacasen polos seus logros, éxitos, triunfos deportivos ou por 
méritos que o concello considere que lle fan acredor do galardón. 

• Por outra banda premiaranse deportistas de deportes individuais que sexan de de fóra 
de Fene pero que leven 3 ou máis anos competindo cun club fenés e  que a título 
individual  destacasen polos seus logros,  éxitos,  triunfos deportivos,  que repercutan 
tamén no club, ou por méritos que o concello considere que lle fan acredor do galardón. 

A nivel xeral valoraranse, ao igual que no caso dos clubs, que acadaran podio a nivel autonómico 
ou superior ou que fosen determinantes para o seu equipo.

ARTIGO 4. – MENCIÓNS ESPECIAIS

O Concello poderá conceder o premio a título individual ou colectivo a aquelas persoas ou 
entidades que levasen a cabo un labor  ou liña de actuación,  dentro do ámbito deportivo 
municipal ou nacional, digna de ser resaltada ou destacada. Non é condición indispensable que 
sexan deportistas, senón que estean ou estivesen relacionados co mundo do deporte en Fene.

Poderán optar ás  mesmas tanto deportistas individuais  que compitan en calquera tipo de 
deporte,  como equipos, seccións, clubs, directivos, técnicos, árbitros, xornalistas, asociacións, 
empresas ou institucións patrocinadoras ou calquera outro estamento relacionado co mundo 
do  deporte  que acreditase  pola  súa  valía  ou  polo  seu  labor  de  apoio,  ser  merecedor  do 
devandito galardón. Haberá tantas mencións como o Comité Organizador considere oportuno.

ARTIGO 5.- REGULAMENTACIÓN

• O ámbito de participación será o Concello de Fene.
• As presentes bases serán publicadas na páxina web http://www.fene.gal
• Está habilitada a dirección de correo electrónico deportes.fene@gmail.com para o envío 

de información e para a resolución de dúbidas e consultas referentes ao evento
• A  convocatoria  enviarase  ás  Federacións  Deportivas  Galegas  así  como  aos  Clubs, 

Asociacións  e  Entidades  Deportivas  do  Municipio,  co  fin  de  que  envíen  toda  a 
información ou documentación que consideren oportuna

• A información deberá enviarse ata as    23:59 h   do día 11 de novembro de 2026   a través 
da sede electrónica municipal, ao correo “deportes.fene@gmail.com” (solicitando neste 
caso confirmación de lectura) ou por calquera dos medios contemplados no artigo 16 da 
Lei  39/2015,  de  1  de  outubro,  de  Procedemento  Administrativo  Común  das 
Administracións Públicas. Non se terán en conta os documentos presentados fóra do 
prazo.

• Calquera  persoa  ou  entidade  poderase  presentar  libremente,  debendo  cumprir  os 
criterios e presentar a información que considere conveniente e acreditativa dos méritos 
deportivos que alegan.

• Os nomes dos premiados daranse a coñecer publicamente na páxina web do Concello 
antes da Gala.

• A entrega dos premios realizarase durante o transcurso da Gala do Deporte de Fene, 
que terá lugar no Pavillón polideportivo da Xunqueira o día 28 e novembro de 2026 ás 
18:00 horas.

• Todo aquilo non previsto nestas bases será resolto polo Comité Organizador
• A participación nestes premios supón a aceptación expresa das presentes bases.

mailto:deportes.fene@gmail.com
mailto:deportes.fene@gmail.com

• Cada deportista, Club, Asociación e Entidade Deportiva do Municipio galardoada, deberá 
confirmar a súa asistencia así como o número de compoñentes  que asistirá ao evento 
en cada caso.

ARTIGO 6.- COMITÉ ORGANIZADOR

O Comité organizador  estará composto por:

 Concelleira  de Deportes,  Alba García  Fariña,  que ademais  será  quen o  presida por 
delegación da alcaldía. 

 O concelleiro/a de Cultura, Justo Martínez Ardá 

 O  concelleiro  Adán Chao Pardo.

 Un/ha técnico/a do Departamento de Deportes do Concello de Fene

As decisións do Comité organizador serán inapelables.

ARTIGO 7.- CALENDARIO

 Fase de recepción das propostas de premiados/as: dende a data da publicación das 
bases na páxina web do Concello ata o 11 de novembro de 2026.

 Fase de reunións do Comité Organizador: Do 12 ao 16 de novembro de 2026.
 Fase de publicación na  páxina web municipal dos deportistas premiados/as: Do 17 ao 

20 de novembro
 Celebración  da  Gala  do  Deporte:  día  28  de  novembro  ás  18:00  h  no  pavillón 

polideportivo da Xunqueira.


